
Татарстан Республикасы Дәүләт төзелеш 
күзәтчелеге инспекциясенең 2018 елның 
17 сентябрендәге 84 номерлы боерыгы 
белән расланган Төзелгән, үзгәртеп 
корылган капиталь төзелеш  объектының 
проект документлары таләпләренә, шул 
исәптән энергияне нәтиҗәле файдалану 
таләпләренә һәм капиталь төзелеш 
объектының файдаланылучы энергетика 
ресурсларын исәпкә алу  приборлары 
белән җиһазланганлык таләпләренә туры 
килүе турында бәяләмә бирү буенча 
дәүләт хезмәте күрсәтүнең административ 
регламентына үзгәрешләр кертү хакында 
 

 
Татарстан Республикасы Дәүләт төзелеш күзәтчелеге инспекциясенең 

норматив хокукый актын федераль законнарга яраштыру максатларында 
 
БОЕРЫК БИРӘМ: 
 

1. Татарстан Республикасы Дәүләт төзелеш күзәтчелеге инспекциясенең 2018 
елның 17 сентябрендәге 84 номерлы боерыгы (Татарстан Республикасы Дәүләт 
төзелеш күзәтчелеге инспекциясенең 2019 елның 7 июнендәге 68 номерлы, 2019 
елның 4 октябрендәге 109 номерлы, 2020 елның 8 июнендәге 56 номерлы, 2021 
елның 24 июнендәге 54 номерлы, 2021 елның 15 июлендәге 59 номерлы боерыклары 
нигезендә кертелгән үзгәрешләре) белән расланган Төзелгән, үзгәртеп корылган 
капиталь төзелеш  объектының проект документлары таләпләренә, шул исәптән 
энергияне нәтиҗәле файдалану таләпләренә һәм капиталь төзелеш объектының 
файдаланылучы энергетика ресурсларын исәпкә алу приборлары белән 
җиһазланганлык таләпләренә туры килүе турында бәяләмә бирү буенча дәүләт 
хезмәте күрсәтүнең административ регламентына кертелә торган, кушымтада 
бирелгән үзгәрешләрне расларга.  

2. Татарстан Республикасы Дәүләт төзелеш күзәтчелеге инспекциясенең 
Хокукый эш һәм өлешле төзелешне тикшерүдә тоту идарәсенең юридик бүлегенә 
әлеге боерыкны, дәүләт теркәвенә алу өчен, Татарстан Республикасы Юстиция 
министрлыгына җибәрергә.  

3. Татарстан Республикасы Дәүләт төзелеш күзәтчелеге инспекциясенең 
җыелма анализ һәм мәгълүмат технологияләре бүлегенә әлеге боерыкны Татарстан 
Республикасы Дәүләт төзелеш күзәтчелеге инспекциясенең рәсми сайтында 
урнаштырырга. 

4. Әлеге боерык үтәлешен контрольдә тоту буенча үземне җаваплы итеп 
билгелим. 

 
 

Җитәкче                                                                                        В.А. Кудряшов 

Татарстан Республикасы Дәүләт төзелеш күзәтчелеге инспекциясенең 2018 елның 

17 сентябрендәге 84 номерлы боерыгы белән расланган Төзелгән, үзгәртеп 
корылган капиталь төзелеш объектының проект документлары таләпләренә, шул 

исәптән энергияне нәтиҗәле файдалану таләпләренә һәм капиталь төзелеш 
объектының файдаланылучы энергетика ресурсларын исәпкә алу  приборлары 
белән җиһазланганлык таләпләренә туры килүе турында бәяләмә бирү буенча 

дәүләт хезмәте күрсәтүнең административ регламентына кертелә торган 
үзгәрешләр  

1 бүлектә: 
1.4 пунктны түбәндәге редакциядә бәян итәргә: 
«1.4. Дәүләт хезмәте күрсәтүне җайга салучы норматив хокукый актлар 

исемлеге (норматив хокукый актларның реквизитларын һәм аларны рәсми 
бастырып чыгару чыганакларын күрсәтеп) Инспекциянең рәсми сайтында 
(https://gsn.tatarstan.ru), «Татарстан Республикасы дәүләт һәм муниципаль 
хезмәтләр реестры» дәүләт мәгълүмат системасында һәм Татарстан Республикасы 
Дәүләт һәм муниципаль хезмәтләр күрсәтү порталында урнаштырылган.»; 

2 бүлекне түбәндәге редакциядә бәян итәргә: 
«2. Дәүләт хезмәте күрсәтү стандарты. 

2.1. Күрсәтелә торган дәүләт хезмәте атамасы. 
Төзүчеләр тарафыннан җитешсезлек очраклары бетерелгәннән соң, төзел-

гән, үзгәртеп корылган капиталь төзелеш объектының проект документациясе 
таләпләренә, шул исәптән энергетика нәтиҗәлелеге таләпләренә һәм капиталь 
төзелеш объектының кулланылган энергетика ресурсларын исәпкә алу җайлан-
малары белән тәэмин ителү таләпләренә туры килүе турында ярашлылык 
бәяләмәсе бирү. 

2.2. Башкарма хакимият органы исеме. 
Татарстан Республикасының Дәүләт төзелеш күзәтчелеге инспекциясе. 
2.3. Дәүләт хезмәте күрсәтү нәтиҗәсен тасвирлау: 
Дәүләт хезмәте күрсәтү нәтиҗәсе булып түбәндәгеләр тора: 
1) Төзүче оешмалар тарафыннан җитешсезлек очраклары бетерелгәннән 

соң, төзелгән, үзгәртеп корылган капиталь төзелеш объектының проект 
документлары таләпләренә, шул исәптән энергияне нәтиҗәле файдалану 
таләпләренә һәм капиталь төзелеш объектының файдаланылучы энергетика 
ресурсларын исәпкә алу  приборлары белән җиһазланганлык таләпләренә туры 
килүе турында бәяләмә (алга таба – ярашлылык турында бәяләмә) бирү 
(Регламентка 1 нче кушымта); 

2) Ярашлылык турында бәяләмә бирүдән баш тарту турында карар 
(Регламентка 2 нче кушымта). 

Дәүләт хезмәте күрсәтү нәтиҗәсе рәсмиләштерелә һәм турыдан-туры 
тапшырыла яки мөрәҗәгать итүчегә сайланган ысул буенча җибәрелә: 

язма формада – почта адресы буенча; 
электрон документ формасында – электрон почта адресына һәм мөрәҗәгать 

итүченең Татарстан Республикасы Дәүләт һәм муниципаль хезмәтләр күрсәтү 
порталындагы шәхси кабинетына. 

2.4. Дәүләт хезмәте күрсәтү вакыты, шул исәптән дәүләт хезмәте күрсәтүдә 
катнаша торган оешмаларга мөрәҗәгать итү зарурлыгын да исәпкә алып, Россия 
Федерациясе законнарында туктатып тору мөмкинлеге каралган очракта, дәүләт 
хезмәте күрсәтүне туктатып тору вакыты, дәүләт хезмәте күрсәтүнең нәтиҗәсе 
булып торган документларны бирү (җибәрү) вакыты 

Ярашлылык турында бәяләмә бирү турында гариза теркәлгән көннән 
башлап ун эш көне эчендә. 

Дәүләт хезмәте нәтиҗәсе булган документ мөрәҗәгать итүче мөрәҗәгать 
иткән көнне бирелә. 

Дәүләт хезмәте күрсәтү нәтиҗәсе булган документны гаризада күрсәтелгән 
элемтә ысулыннан (почта буенча яки электрон адреска, Татарстан Республикасы 
Дәүләт һәм муниципаль хезмәтләр күрсәтү порталында мөрәҗәгать итүченең 
шәхси кабинетына) файдаланып җибәрү дәүләт хезмәте күрсәтү нәтиҗәсен 
рәсмиләштерү һәм теркәү көнендә гамәлгә ашырыла. 

 Дәүләт хезмәте күрсәтү вакытын туктатып тору каралмаган. 
2.5. Норматив хокукый актлар нигезендә дәүләт хезмәтен һәм дәүләт 

хезмәтен күрсәтү буенча зарури һәм мәҗбүри булган хезмәтләрне күрсәтү өчен 
зарури булган, мөрәҗәгать итүче тарафыннан тапшырылырга тиешле 
документларның тулы исемлеге, аларны, шул исәптән электрон рәвештә, 
мөрәҗәгать итүче тарафыннан алу ысуллары, аларны тапшыру тәртибе 

1. Ярашлылык турында бәяләмә бирү турында гариза (Регламентка 3 нче 
кушымта). 

2. Шәхесне таныклый торган документ; 
3. Мөрәҗәгать итүче зат исеменнән персональ белешмәләрне эшкәртүгә 

рөхсәт бирү вәкаләтен дә күрсәтеп, вәкилнең (әгәр мөрәҗәгать итүче исеменнән 
вәкил эш йөртсә) вәкаләтләрен раслаучы документ.  

Дәүләт хезмәте күрсәтү өчен гариза бланкын мөрәҗәгать итүче Инспекция-
гә шәхсән мөрәҗәгать итеп алырга мөмкин. Бланкның электрон формасы 
Инспекциянең рәсми сайтында урнаштырылган. 

Гариза һәм аңа теркәлә торган документлар мөрәҗәгать итүче тарафыннан 
түбәндәге ысулларның берсе буенча тапшырыла (җибәрелә) ала: 

1) Инспекциягә шәхсән (мөрәҗәгать итүче исеменнән ышаныч кәгазе 
нигезендә эш итүче зат тарафыннан) яисә почта аша кәгазьдә яисә «Электрон имза 
турында» 2011 елның 6 апрелендәге 63-ФЗ номерлы федераль закон (алга таба – 
63-ФЗ номерлы федераль закон) таләпләре нигезендә имзаланган (расланган) 
электрон документлар рәвешендә; 

2) Татарстан Республикасы Дәүләт һәм муниципаль хезмәтләр күрсәтү 
порталы аша электрон формада. 

Гаризаны Татарстан Республикасы Дәүләт һәм муниципаль хезмәтләр 
күрсәтү порталы аша җибәргән очракта, мөрәҗәгать итүче гариза бирелгән көнне 
Татарстан Республикасы Дәүләт һәм муниципаль хезмәтләр күрсәтү порталын-
дагы шәхси кабинетта һәм электрон почта аша гаризаның җибәрелүен раслый 
торган белдерү ала, анда гаризаның теркәү номеры һәм тапшыру датасы 
күрсәтелгән була. 

Мөрәҗәгать итүчеләр, гаризаны һәм кирәкле документларны Татарстан 
Республикасы Дәүләт һәм муниципаль хезмәтләр күрсәтү порталы аша җибәргән 
очракта, гаризаны гади электрон имза белән имзалыйлар. 

Гади электрон имза алу өчен мөрәҗәгать итүчегә «Электрон формада дәүләт 
һәм муниципаль хезмәтләр күрсәтүдә файдаланыла торган мәгълүмат системала-
рының мәгълүмати-технологик багланышларын тәэмин итә торган инфраструкту-
рада идентификацияләү һәм аутентификацияләүнең бердәм системасы» федераль 
дәүләт мәгълүмат системасында теркәлү (аутентификация) процедурасын узарга, 
шулай ук стандарттан ким булмаган дәрәҗәгә кадәр исәпкә алу язуын да расларга 
кирәк. 

Россия Федерациясе территориясендә теркәлгән юридик затлар һәм юридик 
затларның вәкилләре гаризаны һәм кирәкле документларны Татарстан 
Республикасы Дәүләт һәм муниципаль хезмәтләр күрсәтү порталы аша җибәргән 
очракта, гаризаны көчәйтелгән квалификацияле электрон имза белән имзалыйлар. 

Гариза Татарстан Республикасы Дәүләт һәм муниципаль хезмәтләр күрсәтү 
порталы аша тапшырылган очракта, мөрәҗәгать итүче документларның электрон 
рәвешләрен яисә 63-ФЗ номерлы федераль закон таләпләре нигезендә мондый 
документларны төзү һәм имзалау өчен вәкаләтле булган затлар тарафыннан 
электрон имза белән имзаланган электрон формадагы документларны тапшыра. 

2.6. Норматив хокукый актлар нигезендә дәүләт хезмәте күрсәтү өчен 
зарури булган, дәүләт органнары, җирле үзидарә органнары һәм дәүләт 
органнарына һәм җирле үзидарә органнарына буйсына торган оешмалар 
карамагындагы һәм мөрәҗәгать итүче аларны тапшырырга хокуклы булган 
документларның тулы исемлеге, шулай ук, шул исәптән электрон рәвештә дә, 
мөрәҗәгать итүче тарафыннан аларны алу ысуллары, аларны тапшыру тәртибе; 
әлеге документлар белән эш итә торган дәүләт органы, җирле үзидарә органы яисә 
оешма. 

Бу категориягә кертелергә мөмкин булган документларны тапшыру таләп 
ителми. 

2.7. Дәүләт хезмәте күрсәтү өчен кирәкле документларны кабул итүдән баш 
тарту нигезләренең тулы исемлеге:  

1. Документларның вәкаләтле булмаган зат тарафыннан тапшырылуы; 
2. Әлеге Регламентның 2.5 пунктында күрсәтелгән документлар тулысы 

белән тапшырылмаганда. 
2.8. Дәүләт хезмәте күрсәтүне туктатып тору яисә дәүләт хезмәте 

күрсәтүдән баш тарту нигезләренең тулы исемлеге. 
Дәүләт хезмәтен күрсәтүдән баш тарту өчен нигезләр юк. 
Дәүләт хезмәте күрсәтүдән баш тарту нигезләре: 

төзеп бетерелгән капиталь төзелеш объектын тикшерү актының булмавы 
яки төзеп бетерелгән капиталь төзелеш объектын тикшерү актында җитешсез-
лекләр булуы; 

әгәр капиталь төзелеш объектын төзегәндә, үзгәртеп корганда, проект 
документлары таләпләрен, шул исәптән энергияне нәтиҗәле файдалану таләп-
ләрен һәм капиталь төзелеш объектының файдаланылучы энергетика ресурсларын 
исәпкә алу приборлары белән җиһазланганлык таләпләрен бозу очраклары 
теркәлсә һәм мондый бозулар тикшерү тәмамланганчыга кадәр бетерелмәсә; 

капиталь төзелеш объектларын төзегәндә, үзгәртеп корганда, кулланылган 
төзелеш материалларына, башкарылган эшләргә һәм кулланылучы төзелеш 
материалларына экспертизаларның, тикшерүләрнең, лаборатор һәм башка 
сынауларның булмавы. 

2.9. Дәүләт хезмәте күрсәткән өчен алына торган дәүләт пошлинасын яки 
башка түләүне алу тәртибе, аның күләме һәм алыну нигезләре. 

Дәүләт хезмәте түләүсез нигездә күрсәтелә. 
2.10. Дәүләт хезмәте күрсәтү өчен кирәкле һәм зарури булган хезмәтләр 

исемлеге, шул исәптән дәүләт хезмәтләре күрсәтүдә катнашучы оешмалардан 
бирелә торган документ (документлар) турында белешмәләр. 

Дәүләт хезмәтләре күрсәтү өчен кирәкле һәм мәҗбүри булып түбәндәгеләр 
тора: 

капиталь төзелеш объектларын төзегәндә, үзгәртеп корганда, кулланылган 
төзелеш материалларына, башкарылган эшләргә һәм кулланылучы төзелеш 
материалларына экспертизалар, тикшерүләр, лаборатор һәм башка сынаулар. 

2.11. Дәүләт хезмәте күрсәтү өчен кирәкле һәм зарури хезмәтләрне күрсәтү 
өчен түләү алу тәртибе, аның күләме һәм алыну нигезләре, мондый түләү күләмен 
хисаплау методикасы турында мәгълүматны да кертеп. 

Төзелешне гамәлгә ашыручы зат башкарылган эшләргә һәм кулланыла 
торган төзелеш материалларына экспертизалар, тикшеренүләр, лаборатор һәм 
башка сынаулар үткәрүгә чыгымнарны каплый. 

Күрсәтелгән акчалар бюджет керемнәре администраторының Татарстан 
Республикасы буенча федераль казначылык идарәсенә күчерелә. 

Башкарылган эшләргә һәм кулланыла торган төзелеш материалларына 
экспертизалар, тикшеренүләр, лаборатор һәм башка сынаулар үткәрү 
чыгымнарын каплау өчен акча күләме Татарстан Республикасы Министрлар 
Кабинеты билгеләгән тәртиптә билгеләнә. 

2.12. Дәүләт хезмәте күрсәтү турындагы гаризаны тапшырганда яисә 
мондый хезмәтләр күрсәтүнең нәтиҗәләрен алганда чиратта көтүнең максималь 
вакыты. 

Дәүләт хезмәте күрсәтү турында гариза тапшырганда һәм мондый хезмәтләр 
күрсәтү нәтиҗәсен алганда чират көтүнең максималь вакыты – 15 минуттан артык 
түгел. 

Мөрәҗәгать итүчеләрнең аерым категорияләре өчен чират билгеләнмәгән. 
2.13. Мөрәҗәгать итүченең дәүләт хезмәте һәм дәүләт хезмәте күрсәтүдә 

катнаша торган оешма тарафыннан күрсәтелә торган хезмәтне күрсәтү турындагы 

рәсми мөрәҗәгатен теркәү вакыты һәм тәртибе, шул исәптән электрон формада 
да. 

Гариза һәм документлар килгән көнне. 
Ял (бәйрәм) көнендә электрон рәвештә килгән гариза ял (бәйрәм) көненнән 

соң килүче эш көнендә теркәлә. 
Татарстан Республикасы Дәүләт һәм муниципаль хезмәтләр күрсәтү порта-

лы аша электрон формада алынган гариза, Татарстан Республикасы Дәүләт һәм 
муниципаль хезмәтләр күрсәтү порталындагы гаризалар автомат рәвештә теркәл-
мәгән очракта, билгеләнгән тәртиптә Инспекция тарафыннан алынган көнендә 
теркәлә. 

2.14. Дәүләт хезмәте күрсәтелә торган бүлмәләргә, көтү залына, дәүләт 
хезмәте күрсәтү турында гариза тутыру урыннарына, һәр дәүләт хезмәтен күрсәтү 
өчен кирәкле булган документларны тутыру үрнәкләре һәм аларның исемлекләре 
булган мәгълүмат стендларына, мондый хезмәт күрсәтү тәртибе турында визуаль, 
текстлы һәм мультимедиа мәгълүмат урнаштыру һәм рәсмиләштерү тәртибенә, 
шул исәптән инвалидларны социаль яклау турында федераль законнар һәм 
Татарстан Республикасы законнары нигезендә күрсәтелгән объектларның 
инвалидлар өчен файдалана алырлык булуын тәэмин итүгә карата таләпләр. 

Дәүләт хезмәте янгынга каршы система һәм янгын сүндерү системасы, 
документларны рәсмиләштерү өчен кирәкле мебель, мәгълүмат стендлары белән 
тәэмин ителгән Инспекция биналарында һәм бүлмәләрендә күрсәтелә. 

Дәүләт хезмәте күрсәтү турында визуаль, текстлы һәм мультимедияле 
мәгълүмат мөрәҗәгать итүчеләр өчен уңайлы урыннарда, шул исәптән 
инвалидларның чикләнгән мөмкинлекләрен исәпкә алып, урнаштырыла. 

Инвалидларга, шул исәптән кресло-коляска һәм озата йөри торган этләрдән 
файдаланучыларга да, биналардан, бүлмәләрдән һәм хезмәт күрсәтүдән файдалана 
алу шартларын тәэмин итү буенча чаралар гамәлгә ашырыла: 

бинага һәм бүлмәләргә каршылыксыз үтеп керү, шулай ук аларда күрсәтелә 
торган хезмәтләрдән каршылыксыз файдалана алу шартлары; 

Инспекция территориясе буенча мөстәкыйль хәрәкәт итү, Инспекция 
бинасына һәм бүлмәләренә керү һәм чыгу, транспорт чарасына утыру-төшү 
мөмкинлеге, шул исәптән кресло-коляска ярдәмендә дә; 

күрү сәләте һәм мөстәкыйль хәрәкәт функциясе бозылган инвалидларны 
озатып бару һәм аларга бинада һәм бүлмәләрдә ярдәм күрсәтү; 

инвалидларның бинадан, бүлмәләрдән һәм хезмәт күрсәтүләрдән тоткар-
лыксыз файдалана алуын тәэмин итү өчен кирәкле җиһазларны һәм мәгълүмат 
җиһазларын тиешенчә урнаштыру; 

инвалидлар өчен кирәкле булган, ишетелә һәм күренә торган мәгълүмат-
ларны, шулай ук язуларны, тамгаларны һәм Брайльның нокталы шрифтлары 
белән ясалган текстлы һәм тамгалы башка график мәгълүматларны дубльләштерү, 
сурдотәрҗемәчене һәм тифлосурдотәрҗемәчене кертү; 

Россия Федерациясе Хезмәт һәм социаль яклау министрлыгының 
«Сукырларны йөртүче этнең махсус өйрәтелгән булуын раслаучы документ 
рәвешен һәм аны бирү тәртибен раслау турында» 2015 елның 22 июнендәге 386н 
номерлы боерыгы белән расланган рәвештә һәм тәртиптә бирелә торган һәм этнең 

махсус өйрәтелгән булуын раслый торган документы булган очракта, бинага һәм 
бүлмәләргә озата йөри торган этне кертү; 

хезмәт күрсәтә торган хезмәткәрләр тарафыннан инвалидларга аларга башка 
затлар белән тигез дәрәҗәдә хезмәтләрдән файдалануга комачаулый торган 
каршылыкларны үтеп чыгарга ярдәм итү; 

2016 елның 1 июленнән соң реконструкция, модернизация үткән, файда-
лануга тапшырылган объектларга һәм чараларга карата дәүләт хезмәте күрсәтелә 
торган объектларның инвалидлар өчен үтемлелеген тәэмин итү өлешендәге 
таләпләр. 

2.15. Дәүләт хезмәте күрсәтүдән һәркемнең файдалана алырлык булуы һәм 
сыйфат күрсәткечләре, шул исәптән мөрәҗәгать итүченең дәүләт хезмәте 
күрсәтелгәндә вазыйфаи затлар белән үзара бәйләнешкә кереп эшләү саны һәм 
аларның вакыты буенча озынлыгы, дәүләт хезмәте күрсәтү барышында, шул 
исәптән мәгълүмат-телекоммуникация технологияләреннән файдаланып та, 
мәгълүмат алу мөмкинлеге, дәүләт һәм муниципаль хезмәтләр күрсәтелә торган 
күпфункцияле үзәктә, мөрәҗәгать итүче ихтыярына карап (экстерриториаль 
принцип), дәүләт һәм муниципаль хезмәтләр күрсәтелә торган күпфункцияле 
үзәктә берничә дәүләт хезмәте һәм (яки) муниципаль хезмәт күрсәтү турында 210-
ФЗ номерлы федераль законның 151 статьясында каралган гаризаны (комплекслы 
мөрәҗәгать) тапшыру юлы белән, башкарма хакимият органының теләсә кайсы 
территориаль органында дәүләт хезмәте күрсәтү (шул исәптән тулы күләмдә) 
мөмкинлеге яки андый мөмкинлекнең булмавы. 

Дәүләт хезмәтенең һәркемгә күрсәтелә алырлык булуы күрсәткечләре 
түбәндәгеләрдән гыйбарәт: 

1) документларны кабул итү, тапшыру эшләре башкарыла торган 
Инспекция биналарының җәмәгать транспортыннан файдалана алу зонасында 
урнашуы; 

2) мөрәҗәгать итүчеләрдән документлар кабул итүче белгечләрнең, шулай 
ук биналарның тиешле санда булуы; 

3) дәүләт хезмәте күрсәтү ысуллары, тәртибе һәм вакытлары турында 
мәгълүмат стендларында, Инспекциянең «Интернет» челтәрендәге рәсми 
сайтында, Татарстан Республикасы Дәүләт һәм муниципаль хезмәтләр күрсәтү 
порталы»нда тулы мәгълүмат булуы; 

4) гаризаны электрон рәвештә тапшыру мөмкинлеге; 
5) Инспекция бинасын һәм бүлмәләрен инвалидларның дәүләт хезмәте 

күрсәтелә торган урынга тоткарлыксыз керә алуын тәэмин итүче чаралар һәм 
җайланмалар белән җиһазлау (бинага уңайлы керү-чыгу һәм бина чикләрендә 
хәрәкәт итү); 

6) инвалидларга биналарның инвалидлар өчен үтемле булуын тәэмин итүгә 
бәйле булмаган, аларга башка затлар белән тигез дәрәҗәдә хезмәтләрдән 
файдалануга комачаулый торган бүтән каршылыкларны җиңүдә ярдәм күрсәтү. 

Дәүләт хезмәте күрсәтүнең сыйфатлы булу күрсәткечләре түбәндәгеләрдән 
гыйбарәт: 

1) документларны кабул итү һәм карау вакытларын үтәү; 
2) дәүләт хезмәте күрсәтү нәтиҗәсен алу вакытының саклануы; 

3) документларны кабул иткәндә һәм мөрәҗәгать итүчеләргә тапшырганда 
чиратлар булмавы; 

4) Инспекция белгечләре тарафыннан әлеге Регламентны бозып кылынган 
прецедентларның (нигезле шикаятьләрнең) булмавы; 

Мөрәҗәгать итүчеләр өчен Татарстан Республикасы Дәүләт һәм муници-
паль хезмәтләр күрсәтү порталында дәүләт хезмәте күрсәтүнең һәркем өчен 
мөмкин булуын һәм сыйфатын бәяләү мөмкинлеге тәэмин ителә. 

Мөрәҗәгать итүченең Инспекция белгечләре белән хезмәттәшлек итү саны: 
дәүләт хезмәте күрсәтү өчен кирәкле гариза белән документларны 

тапшырганда һәм дәүләт хезмәте күрсәтү нәтиҗәсен алганда, турыдан-туры – 
бердән артык түгел (консультацияләрне исәпкә алмыйча); 

дәүләт хезмәте күрсәтү өчен зарури документлар почта аша җибәрелгәндә, – 
бердән артык түгел (консультацияләрне исәпкә алмыйча). 

Дәүләт хезмәте күрсәтелгәндә мөрәҗәгать итүченең белгеч белән бер 
мәртәбә бәйләнешкә керү вакыты 15 минуттан артмый. 

Дәүләт хезмәте күрсәтү өчен кирәкле документларны Татарстан 
Республикасы Дәүләт һәм муниципаль хезмәтләр күрсәтү порталы яки Татарстан 
Республикасы Электрон Хөкүмәте инфоматлары аша җибәргән очракта, турыдан-
туры бәйләнеш таләп ителми. 

Дәүләт хезмәте күпфункцияле үзәк аша, дәүләт һәм муниципаль хезмәтләр 
күрсәтелә торган күпфункцияле үзәкнең читтәге эш урыннарында күрсәтелми. 

Дәүләт хезмәте күрсәтү барышы турында мәгълүмат мөрәҗәгать итүче 
тарафыннан Инспекциядә, Татарстан Республикасы Дәүләт һәм муниципаль 
хезмәтләр күрсәтү порталыннан алынырга мөмкин. 

Экстерриториаль принцип буенча һәм комплекслы мөрәҗәгать составында 
дәүләт хезмәте күрсәтелми. 

2.16. Экстерриториаль принцип буенча дәүләт хезмәте күрсәтү 
үзенчәлекләрен исәпкә ала торган (дәүләт хезмәте экстерриториаль принцип 
буенча күрсәтелгән очракта) һәм электрон формада дәүләт хезмәте күрсәтү 
үзенчәлекләрен дә исәпкә ала торган башка таләпләр. 

Мөрәҗәгать итүче Инспекциягә шәхсән, телефон һәм (яки) электрон почта, 
почта аша мөрәҗәгать иткән очракта, консультация бирелергә мөмкин. Дәүләт 
хезмәте электрон формада, шул исәптән Татарстан Республикасы Дәүләт һәм 
муниципаль хезмәтләр күрсәтү порталыннан файдаланып та күрсәтелә. 

Электрон формада дәүләт хезмәте күрсәткәндә мөрәҗәгать итүче хокуклы: 
1) дәүләт хезмәте күрсәтү тәртибе һәм сроклары турында Татарстан 

Республикасы Дәүләт һәм муниципаль хезмәтләр күрсәтү порталында 
урнаштырылган мәгълүматны алырга; 

2) дәүләт хезмәте күрсәтү турындагы гаризаны һәм дәүләт хезмәте күрсәтү 
өчен кирәкле башка документларны, шул исәптән электрон үрнәкләре элегрәк 
210-ФЗ номерлы федераль законның 16 статьясының 1 өлешендәге 72 пункты 
нигезендә таныкланган документларны һәм мәгълүматны Татарстан Респуб-
ликасы Дәүләт һәм муниципаль хезмәтләр күрсәтү порталыннан файдаланып 
тапшырырга; 

3) электрон формада тапшырылган дәүләт хезмәте күрсәтү турындагы 
гаризаларны үтәү барышы турында белешмәләр алырга; 

4) дәүләт хезмәте күрсәтү нәтиҗәсен электрон документ формасында 
алырга; 

5) дәүләт һәм муниципаль хезмәтләр күрсәтә торган органнар, аларның 
вазыйфаи затлары, дәүләт һәм муниципаль хезмәткәрләр тарафыннан дәүләт һәм 
муниципаль хезмәтләр күрсәтелгәндә кабул ителгән карарларга һәм кылынган 
гамәлләргә (гамәл кылмауга) судка кадәр (судтан тыш) шикаять белдерү 
процессын тәэмин итә торган Татарстан Республикасы Дәүләт һәм муниципаль 
хезмәтләр күрсәтү порталы ярдәмендә Инспекция, шулай ук аның вазыйфаи 
затлары, дәүләт хезмәткәрләре карарына һәм гамәленә (гамәл кылмавына) 
шикаять бирергә. Гаризаны формалаштыру, гаризаны өстәмә рәвештә нинди дә 
булса башка формада тапшыру зарурлыгыннан тыш, Татарстан Республикасы 
Дәүләт һәм муниципаль хезмәтләр күрсәтү порталында гаризаның электрон 
формасын тутыру юлы белән гамәлгә ашырыла. 

Дәүләт хезмәте күрсәтү нәтиҗәсе Татарстан Республикасы дәүләт һәм 
муниципаль хезмәтләр күрсәтү порталы аша электрон имза белән таныкланган 
электрон документ формасында бирелә, әгәр бу хакта Татарстан Республикасы 
дәүләт һәм муниципаль хезмәтләр күрсәтү порталы аша җибәрелгән гаризада 
күрсәтелгән булса. 

Гаризаны җибәргән вакытта, мөрәҗәгать итүченең шәхесе исәпкә алу язуын 
активлаштырганда билгеләнгән булу шарты белән, гади электрон имза кулланыла. 

Гариза электрон рәвештә формалаштырылганда мөрәҗәгать итүче өчен 
түбәндәгеләр тәэмин ителә: хезмәт күрсәтү өчен кирәкле гаризаның һәм башка 
документларның күчермәләрен ясау һәм аларны саклау мөмкинлеге; гаризаның 
электрон формасы күчермәсен кәгазьдә бастырып чыгару мөмкинлеге; 
файдаланучы ихтыярына карап, теләсә кайсы вакытта электрон формага элегрәк 
кертелгән күрсәткечләрне саклау, шул исәптән электрон формага ялгыш кертү 
һәм күрсәткечләрне яңадан кертү зарурлыгы килеп туганда да; Бердәм порталда 
урнаштырылган белешмәләрне һәм Татарстан Республикасы Дәүләт һәм 
муниципаль хезмәтләр күрсәтү порталында урнаштырылган белешмәләрне 
кулланып, мөрәҗәгать итүче тарафыннан электрон форма кырларына белешмәләр 
кертелә башлаганчыга кадәр Бердәм порталда булмаган белешмәләргә кагылган 
өлештә кырларны тутыру; элегрәк кертелгән мәгълүматны югалтмыйча, электрон 
форма тутыруның теләсә кайсы этапларына кире әйләнеп кайту мөмкинлеге; 
мөрәҗәгать итүченең Татарстан Республикасы Дәүләт һәм муниципаль хезмәтләр 
күрсәтү порталындагы элегрәк бирелгән гаризаларны карый алу мөмкинлеге. 

Гаризаны җибәргән вакытта, мөрәҗәгать итүченең шәхесе исәпкә алу язуын 
активлаштырганда билгеләнгән булу шарты белән, гади электрон имза кулланыла. 

Мөрәҗәгать итүчеләрне кабул итүгә язу (алга таба – кабул итүгә язу) 
Татарстан Республикасы Дәүләт һәм муниципаль хезмәтләр күрсәтү порталы аша 
гамәлгә ашырыла. 

Билгеле бер датага язылу вакыты әлеге дата башланырга бер тәүлек калгач 
бетә. 

Татарстан Республикасы Дәүләт һәм муниципаль хезмәтләр күрсәтү 
порталы аша кабул итүгә язылу өчен система сораган белешмәләрне күрсәтергә 
кирәк, шул исәптән: фамилия, исем, ата исеме (соңгысы – булган очракта); 
телефон номеры; электрон почта адресы (ихтыярга карап); теләнгән дата һәм 
кабул итү вакыты. 

Кабул итүгә алдан язылган очракта, мөрәҗәгать итүче күрсәткән белеш-
мәләр мөрәҗәгать итүчене шәхсән кабул иткәндә кабул иткәндә тапшырылган 
документларга туры килмәгән очракта, алдан язылу гамәлдән чыгарыла. 

Кабул итүгә алдан язылган очракта, мөрәҗәгать итүчегә талон-раслама 
чыгартып алу мөмкинлеге бирелә. 

Әгәр мөрәҗәгать итүче электрон почта адресын күрсәтсә, күрсәтелгән 
адреска шулай ук кабул итү датасын, вакытын һәм урынын күрсәтеп, алдан 
язылуны раслау турында мәгълүмат җибәрелә. 

Кабул итүгә алдан язылган вакытта билгеләнгән кабул итү вакыты 
башланып, 15 минут узганнан соң да килмәгән очракта, мөрәҗәгать итүчегә алдан 
язылуның гамәлдән чыгарылуы турында  зарури тәртиптә мәгълүмат җиткерелә. 

Мөрәҗәгать итүче теләсә кайсы вакытта алдан язылудан баш тарта ала. 
Россия Федерациясе норматив хокукый актлары нигезендә идентифика-

цияләүне һәм аутентификацияләүне узудан, кабул итү максатын күрсәтүдән, 
шулай ук кабул итү өчен алдан броньлап кую өчен кирәкле вакыт аралыгы 
озынлыгын исәпләү өчен кирәкле белешмәләр тапшырудан тыш, мөрәҗәгать 
итүчедән бүтән гамәлләр кылуны таләп итү тыела.»; 

3 нче бүлектә: 
бүлек аталышын түбәндәге редакциядә бәян итәргә: 
«3. Административ процедураларның (гамәлләрнең) составы, эзлеклелеге 

һәм вакытлары, аларны үтәү тәртибенә карата таләпләр, шул исәптән 
административ процедураларны (гамәлләрне) электрон рәвештә башкару 
үзенчәлекләре, шулай ук административ процедураларны күпфункцияле 
үзәкләрдә гамәлгә ашыру үзенчәлекләре»; 

3.3.4.2 пунктның алтынчы абзацын түбәндәге редакциядә бәян итәргә: 
          «Әлеге пунктчада билгеләнә торган процедура аннан алдагы процедура 
тәмамлангач ике эш көне дәвамында гамәлгә ашырыла.»; 
          3.4 пунктның өченче абзацында «(Регламентка 6 нчы кушымта)» сүзләрен  
(«Регламентка 7 нче кушымта)» сүзләре белән алмаштырырга; 

түбәндәге эчтәлекле 3.5 пункт өстәргә: 
«3.5. Дәүләт хезмәтен күпфункцияле үзәк аша, дәүләт хезмәтләре һәм 

муниципаль хезмәтләр күрсәтү күпфункцияле үзәгенең читтән торып эшләү 
урыннарында күрсәтү гамәлгә ашырылмый.»; 

5 бүлек атамасын түбәндәге редакциядә бәян итәргә: 
 «5. Дәүләт хезмәте күрсәтә торган орган, дәүләт һәм муниципаль хезмәтләр 

күрсәтә торган күпфункцияле үзәк, 210-ФЗ номерлы федераль законның 16 
статьясының 11 өлешендә күрсәтелгән оешмалар карарларына һәм гамәлләренә 
(гамәл кылмавына) карата судка кадәр (судтан тыш) шикаять белдерү тәртибе». 


